
22 s. MATTE.

büsca da ün euggiu, mentre ti hæ ün travu ne u to
euggiu?

5 Ipocrita, levite primma u travu da u to euggiu,
e poi ti amiæ de levâ a büsca dall’euggiu de to
fræ.

6 Nun dæ ê cose sante a i chen, e nu cacciæ ê vostre
perle davanti a i porchi; perchè peu dâse che ê pestan cu i
pê, e che se rivortan per sbranâve.

7 Dumandæ e ve sâ dætu, serchæ e truvieì, picchæ
e ve sâ aværtu.

8 Perchè chiunque dumanda riseive, e chi særca
treuva, e sâ aværtu a chi picca.

9 E chi è mai fra vuiâtri quellu che se so figgiu u
ghe dumanda du pan u ghe porze ün sasciu?

10 O se u ghe dumandià ün pesciu u ghe dâ ün
serpente?

11 Se vui dunque cattivi cumme seì seì dâ a i vostri
figgieu u ben che v’è dætu, quantu ciü u vostru Puæ
che u l’è ne u sê u dâ du ben a quelli che ghe u dumandan?

12 Dunque tütte ê cose che vurieì che ve seggian
fæte da i ommi, fæle vuì ascì a lu. Perchè in questu sta
a lezze e i prufeti.

13 Intræ pe a porta streita, perchè larga l’è a porta

